
بەشێك لە پیاوانی بازرگان و شوفێرە ترانزیتییەكان كە بەردەوام سەفەری 
دوورو درێژیان بۆ وڵاتانی دیكە هەیە، كارەكەیان بۆ هۆكارێك بۆ فرەژنی 
دەزانن و ئەوەش زۆر جار كێشەی خێزانی لێكەوتووەتەوە، مامۆستایەكی 
ئایینیش جەخت لەوە دەكاتەوە كە »زەواجی كاتیی حەرامەو تەنیا مسیار 
رێپێدراوە، بەڵام ئەویش كێشەی كۆمەڵایەتی لێ دەكەوێتەوە«.

گوڵان: كۆمەڵایەتی
سەردانی  بەردەوام  و  دەكەم  بازرگانی  كاری  »خۆم 
ماوەی  وایە  كارەكەم  جار  هەندێ  دەكەم،  چین  وڵاتی 
مانگێك ناگەڕێمەوە، ناكرێ هاوسەرەكەشم لەگەڵ خۆم 
دەدام،  ئازاری  زۆر  تەنیایی  سەفەرانەشدا  لەو  بەرم، 
نەكردووە،  حەرامم  كاری  خوا  بۆ  شوكر  ژیانیشمدا  لە 
بۆیە ناچار بووم هاوسەرگیری بكەم لەگەڵ ئافرەتێكی 
چینی كە موسڵمان بووە، ئەو ئێستا هاوسەری دووەممە، 
هەردوولا رێككەوتین زەواجی مسیار بكەین و منداڵیشمان 
جۆری  ئەوەی  دوای  ئاگادارە،  هاوسەرەكەشم  نەبێ، 
بەو  بوو،  ئاسایی  لای  باسكرد،  بۆ  هاوسەرگیرییەكەم 

مەرجەی منداڵمان نەبێ«.
ئەوە دەستپێكی قسەكانی بەكر خۆشناوی تەمەن )34(
هەندێ  لە وڵاتی چین  باسیكرد  وەك خۆی  بوو.  ساڵ 
كچەكانیان  ناتوانن  كە  هەیە،  نشین  موسڵمان  گەڕەكی 
یان  كاتی،  شێوەی  بە  زۆربەیان  بۆیە  بكەن،  بەخێو 
و  بازرگان  پیاوانی  بە  شوو  مسیار  هاوسەرگیری 
پێداویستی  بەوەی  تەنیا  دەكەن،  دەوڵەمەند  موسڵمانی 
ژیانیان دابین بكەن. بەكر دەڵێت »زۆربەی بازرگانەكانی 
و وڵاتانی ئیسلامی ئەو جۆرە هاوسەرگیرییە دەكەن بۆ 

ئەوەی تووشی گوناە و زینا نەبن«.
دواقۆناغی  خوێندەڤانی  ساڵەو   26 تەمەن  باییز  سۆران 
دەڵێت:  بارەیەوە  هەرلەو  و  یاسا  بەشی  لە  زانكۆیە 
بەهێزە،  مرۆڤەكان  زۆربەی  لەلای  سێكسی  »ئارەزووی 
بۆیە لە هەندێ كاتدا ناتوانن كۆنترۆڵی بكەن، بەتایبەتی 
كەسی هاوسەردار، بەڵام بۆ كوڕێك كارێكی ئاساییە، من 
هاوسەرگیرم نەكردووە، بەڵام لەو شارەی 
تێیدا قوتابیم، زەواجی كاتی 
پێیدەڵێن  هەیە  مەلا  هەیە، 
وێنەو  ئەلخیر(  )وەسیت 
لایە  ئافرەتی  هەزاران  ناوی 
دوای  مۆبایلەوە،  بەژمارەی 
ئەوەی یەكێك لەلای مەلاكە 
بانگی  دواتر  هەڵدەبژێری، 
یەكتر  لەگەڵ  و  دەكات 
دەكەن  گفتوگۆ  دادەنیشن، 
پارەكەو  لەسەر  رێكدەكەون  و 
كاتەكەی، لە رۆژێك هەیە تا 
پێنج ساڵ، ماڵ، یان هۆتێلی 
خۆی  هەیە  دەگری،  بۆ 
خەرجیشی  و  هەیە  جێگەی 
ناهێڵن  زۆربەشیان  كەمترە، 
منداڵیان ببێت. خۆم جارێك زەواجی 
یەك  بۆ  دینار  پەنجا هەزار  لەبەرامبەر  كاتیم كرد، 
ئیمزای  هەردوولا  پڕدەكاتەوە،  فۆرمێك  مەلاكە  رۆژ، 
مارەبڕ  لەیەكتر  و  ئامادەدەبن  دووشاهید  دەكەن،  لەسەر 
كاتییەی  زەواجی  فۆڕمی  ئەو  هۆتێل  خاوەن  دەكرێن، 

دوای  بخەون،  لە هۆتێلەكەی  نادا  رێگە  نەدەی،  نیشان 
تەواوبوونی ماوەكەش، ژنەكە دەڵێ دوعای خێرم بۆ بكەو 
بە هیچ شێوەیەك بە كرداری سێكس رازی نابێت، دەڵێ 
دەتوانن  گرێبەستەكە  تەواوبوونی  دوای  بەڵام  زینایە، 
نوێی بكەنەوە«. گوتیشی: »زۆرێك لەپیاوانی بازرگان 
زۆر  ماوەیەكی  بۆ  كە  هاوسەردارن،  زۆربەیان  قوتابی  و 
دەكەن،  هاوسەرگیرییە  جۆرە  ئەو  دەمێننەوەو  شارە  لەو 
زۆربەی ئافرەتەكان خەڵكی شارەكانی خوارووی عێراقن، 

پیاوەكانیان كوژراون.«
 رەوەند سلێمان تەمەنی )40(ساڵەو وەك خۆی باسیكرد 
بەقاچاخ  هاوسەرگیرییەكەی  لە  ساڵێك  ماوەی  دوای 
بووە.  كێشە  كۆمەڵێك  تووشی  لەوێش  ئەوروپا،  چووەتە 
بكەم،  كۆنتۆۆڵ  خۆم  ناتوانم  كرد  هەستم  ئەڵمانیا  »لە 
دوای ماوەیەكی كورت لەگەڵ كچێكی ئەڵمانی پێوەندیم 
یەكتر  لەگەڵ  هەیە،  هاوسەرم  نەگوت  پێم  بەست، 
بەدزییەوە  دەویست،  خۆش  زۆر  یەكترمان  دەخەوتین، 
دەیگوت  هەمیشە  هەبوو،  هاوسەرەكەم  لەگەڵ  پێوەندیم 
زۆری  جارێ  دەمگوت  منیش  رامدەكێشی؟  كەی 
هاوسەرەكەم  رۆژێك  بوو.  بەردەوام  كارە  ئەو  دواتر  ماوە. 
تەلەفۆنی بۆكردم، منیش خەریكی كارێكی ناوماڵ بووم، 
هێنا،  منی  ناوی  گرت،  هەڵی  هاوڕێیەكەم  دەستبەجێ 
كچە ئەڵمانییەكە تووڕە بوو، گوتی: ئەوە كێیە، هاوسەرتە؟ 
ئەنجا  ئەوە خوشكمە،  لەگەڵ كردو گوتم:  منیش درۆم 
گومانی نەما، دواتر هەستم كرد، خەریكە خۆشەویستی 
هاوسەرەكەم لەدەست دەدەم، گوتم واباشترە تاوەكو كێشەم 
بە  گەڕانەوەم  دوای  بگەڕێمەوە،  نەبووە،  دروست  بۆ 
ئەڵمانییە  كچە  ئەو  لەگەڵ  پێوەندیم  گوت  هاوسەرەكەم 
گوتی:  هاوسەرەكەشم  و  كرد  لێبوردنم  داوای  هەبووە، 

مادام درۆم لەگەڵ ناكەی، ئەمجارە لێت دەبوورم«.
زانستە  زانكۆی  لە  مامۆستا  خۆرانی  ئەحمەد  زاهیر 
ئیسلامییەكان، سەبارەت بە هەمان پرس دەڵێت: »پێوەندی 
پێوەندی  پاكەو  بەهێزو  زۆر  لەئیسلام  وپیاو  ژن  نێوان 
كۆمەڵاتی بەهێز دەكات، هەندێ كەس بەهۆی خوێندن، 
یان پیشەكەیەوە بۆماوەیەك لە ماڵی خۆیان دوور دەكەونەوە، 
نەبن،  زینا  تووشی  ئەوەی  بۆ  داناوە  ئیسلام چارەسەری 
بۆ خۆكۆنترۆڵكردن دەبێت بەڕۆژووبن، یان ژنێكی تر لەو 
وڵاتە بهێنن، ئەگەر سەفەرەكە لەمانگێك زیاتر بوو، دەبێ 
هاوسەرەكەشی لەگەڵ خۆی بەرێ، چونكە لەسەردەمی 
هاوسەرەكانیشان  بڕۆیشتبان  جیهاد  بۆ  ئەگەر  پێغەمبەر 
لەگەڵ خۆیان دەبرد، ئەگەر یەكێك سەفەری كردو ماوەی 
داوای  دەتوانێ  ژنەكەی  پێچوو،  زیاتری  مانگ  شەش 
جیابوونەوە بكات، یان بەپێچەوانەوە، بەڵام زەواجی كاتیی 
كێشەی  ئەویش  بەڵام  رێپێدراوە،  مسیار  تەنیا  حەرامە، 
مسیار  زەواجی  چونكە  دەكەوێتەوە،  لێ  كۆمەڵایەتی 
دەتوانێ  دەبێ،  لێ  منداڵەی  ئەو  نایگرێتەوە،  مارەیی 

لەمیرات بێبەش بكرێ.«

لەو سەفەرانەدا تەنیایی زۆر 
ئازاری دەدام، ناچار بووم

بۆ ئەوەی تووشی گوناە نەبم 
هاوسەرگیری مسیار بكەم

لە هەندێك لە شارەكان 
هاوسەرگیریی كاتیی و تەنانەت 

یەك رۆژەش هەیە 

لەسەردەمی پێغەمبەر)د.خ( 
ئەگەر بۆ جیهادیش بڕۆیشتبان 
هاوسەرەكانیشان لەگەڵ خۆیان 

دەبرد

بازرگانێك:

خوێندەڤانێك:

مامۆستایەكی ئایینی:

كچانی بێ سەرپەرشتی ئێزیدی لە قەیرانێكی 
گەورەی دەروونی و كومەڵایەتیدان

ئەو كارەساتەی كە رۆژی 
3-8-2014 رووی داو رێكخراوی 
تیرۆریستی داعش بە شێوەیەكی 
زۆر دڕندانەو دوور لەهەر 
پێوەرێكی جەنگی و دژ بەهەموو 
بەهاكانی مرۆڤایەتی هێرشی 
كردە سەر شنگال و ژمارەیەك 
لە ئافرەتان و منداڵانی ئێزیدی 
لەلایەن ئەو گرووپەوە رفێندران 
و ژمارەیەكی زۆری پیاوان 
رەشەكوژ كران، كارەساتێكی 
مرۆیی بوو، كە وایكرد زۆرینەی 
منداڵانی ئێزیدی وێڕای 
داڕمانی باری دەروونییان، 
بێ سەرپەرشت مانەوە. بەپێی 
دوایین ئاماری بەڕێوەبەرایەتی 
گشتی كاروباری ئێزیدییەكان 
لەوەزارەتی ئەوقافی حكومەتی 
هەرێمی كوردستان، كۆی 
گشتی منداڵە هەتیوەكان 2745 
منداڵن و زۆرینەیان كچن، 
چالاكانی پاراستنی مافەكانی 
مرۆڤیش پشتگوێخستن و 
فەرامۆشكردنی ئەو منداڵانە بە 
كارەسات دەزانن و رایانوایە 
پێویستە هەرچی زووە ئاوڕیان 
لێبدرێتەوە، بەشداربووانی ئەم 
راپۆرتەی گوڵان لەو بارەیەوە 
دید و سەرنجی زیاتریان هەیە.

بەپێــی دواییــن ئامــاری بەڕێوەبەرایەتــی گشــتی كاروبــاری 
ئێزیدییەكان لەوەزارەتی ئەوقافی حكومەتی هەرێمی كوردستان 
كە لە 19ی تشــرینی یەكەمی ئەمســاڵ ئامادەكراوە، ژمارەی 
ئێزیدییەكانی عێراق 550 هەزار كەسن، ژمارەی ئاوارەكان 360 
هەزار ئاوارەن، ژمارەی شەهیدان 1293 شەهید، 1759 منداڵ 
بــێ بــاوك بــوون، 407 منــداڵ بــێ دایــك بــوون، 359 منــداڵ 
بــێ دایــك و بــاوك ماونەتــەوە، 220 منداڵیش دایــك و باوكیان 
لــە ژێــر دەســتی داعشــدان، كــۆی گشــتی منداڵە هەتیــوەكان 
2745 منداڵــە كــە زۆرینەیــان كچن، تاوەكو ئێســتا 30 گۆڕی 
بە كۆمەڵی ئێزیدییەكان لە شــنگال دۆزراونەتەوە، 44 مەزار و 
مەرقەدی ئایینی لەلایەن داعشەوە تەقێندراوەتەوە، 6404 كەس 
رفێنــدراون، تاوەكــو ئێســتا 2754 كــەس ئازاد كــراون، ژمارەی 
ئەوانەی تا ئێستا دەستی رزگاركردنیان پێ نەگەیشتووە 3659 
كەســن. ئــەو ئامارانــە رێژەیەكــی زۆری قوربانییانــی ئێزیــدی 
لەخــۆ دەگرێــت، كە نــەك هەناوی هــەر كوردێك، بگــرە هەموو 

كۆمەڵگەی مرۆڤایەتی دەهەژێنێت. 
كــەژاڵ تۆفیــق هۆرمزیــار چالاكوانی بــواری مافی مرۆڤ و 
راهێنــەر لــە گەشــەپێدانی مرۆیی، لــە ئاخافتنێكیدا بۆ گوڵان 
لە بارەی ئەو كارەســاتەی لەشــنگال بە ســەر خوشــك و برایانی 

كــوردی ئێزیــدی هــات، دەڵێــت: »وێرانكاری و دەســتدرێژی و 
كوشــتنی ئێزیدییەكان لەلایەن رێكخراوی تیرۆرســتیی داعشەوە 
هەڕەشــەیەكی روون و ئاشــكرا بــوو بــۆ ســەر مافــی تاكەكان و 
لــەو پەلامــارە رەشــەدا ژنــان و منــداڵان گەورەتریــن زەرەرمەنــد 
بــوون، بەهــۆی ئــەو كاولكاری و وەحشــیگەرییەی كــە لەلایەن 
داعشــەوە بــە ســەریان هــات، لــە كوشــتن و بڕیــن و ئاوارەبوون، 
ئاوارەكانــدا  لەخێوەتگەكانــی  ئێزیدییــەكان  زۆربــەی  هــاوكات 
خراپــدان،  مرۆیــی  و  دەروونــی  لەبارودۆخێكــی  و  نیشــتەجێن 
لەهەمــان كاتــدا حكومەت و رێكخراوە مرۆییــەكان كۆمەكێكی 
ئەوتۆیــان ناكــەن بــۆ كەمكردنــەوەی ئــەو تەوژمــە دەروونییەی 
سەریان.« گوتیشی: »لە راپۆرتی رێكخراوی یونسێف ئاماژە 
بــەوە كــراوە كــەوا نزیكەی 3.6ملیۆن منــداڵ لەعێراق بە هۆی 
شــەڕو كوشــتارەوە تووشــی مەترســیی لەناوچوون و توندوتیژی 
و دەســتدرێژی سێكســی و هەڕەشــەو رفاندن و بەدڕەفتاركردن، 
دۆخــە  لــەو  رزگاربــوون  بــۆ  پێویســتە  زۆر  بۆیــە  بوونەتــەوە، 
چارەســەری دەروونییــان بــۆ بكرێت، چونكە ئەو بــارە دەروونییە 
كاریگــەری خراپــی لەســەر خــوو، رەوشــت و هەڵســوكەوتی ئەو 
منداڵانــە دەبێــت و وایــان لــێ دەكات كەوا متمانەیــان بە خۆیان 
نەمێنێت و هەست بە ترس و دڵەڕاوكێ بكەن، كە ئەمەش دەبێتە 

هۆی دووركەوتنەوە لە پەیڕەو و پرۆگرامی كۆمەڵگەو خێزان و 
حكومــەت، كــە دواتر وایان لێ دەكات، كەســانی توندوتیژو بن، 
چارەسەری ئەم دۆخەش بەوە دەكڕێت و پێویستیشە حكومەت و 
رێكخراوە نێودەوڵەتی و نێوخۆییەكان دەستی یارمەتی درێژبكەن 
بــە دانانــی پڕۆگرامــی تەندروســتی و پــەروەردە و خوێنــدن و 
هەوڵــدان بــۆ ئارامكردنــەوەی دۆخــی دەروونــی و جەختكردنەوە 
لەســەر بەرنامــەی لەخۆگرتنی منداڵە بــێ دایك و باوكەكان و 

دابینكردنی شوینی تایبەت و شایستە بۆیان
 هــەر ســەبارەت بــە هەمــان پــرس د. ئومێــد قــادر پســپۆڕی 
نەخۆشییە دەروونییەكان، لە دەستپێكی قسەكانیدا ئاماژەی بەوە 
كرد كە باری دەروونیی خوشك و برا ئێزیدییەكان، بارودۆخێكی 
خــراپ و ناجێگیــرە بەهۆی ئەو زنجیــرە هێدمە دەروونییەی كە 
بۆیان هاتۆتەپێش، كە بریتین لە رفاندن و هەتككردن و دووری 
لە كەسوكار و هەڕەشەی كوشتن و وێڕای هەستكردن بە ترس، 
ترس لە دووبارەبوونەوەی كارەساتەكە كە هەمیشە لەگەڵیاندایە، 
ئــەو قوربانییانــە هەمیشــە پرســیاری ئــەوە لەخۆیــان دەكەن كە 
بۆچــی رووبــەڕووی ئــەو بارودۆخــە ناخۆشــە بوونەتــەوە؟ دوور 
نییــە ئــەو یادەوەرییــە تاڵانە بــە درێژایی تەمەنیــش لەگەڵیاندا 
بمێنێتەوە، چونكە ناتوانن بە شــێوەیەكی ئاســان گوزارشــت لەو 
كارەســاتە بكەن كە بە ســەریاندا هاتووە. گوتیشــی: »پێویســتە 
چارەســەری  جەســتەیی،  چارەســەری  لەپــاڵ  زووە  هەرچــی 
دەروونیشــیان بۆ بكرێت، چونكە باری دەروونی ئەو قوربانییانە 
كاریگەری نەرێنی لەسەر خۆیان و كۆمەڵگەش دروست دەكات 
و وادەكات نەتوانــن لەنــاو كۆمەڵگــەدا رۆڵــی خۆیــان بگێــڕن، 
دەكرێ چارەسەر بە هەردوو رێگەی مەعریفی و دەرمانی بێت 
و ناكــرێ قوربانییانــی ئــەو كارەســاتە فەرامــۆش بكــرێ.، ئەو 
قوربانییانــە خۆیــان ئەو قەدەرەیان هەڵنەبــژاردووە، ئەوە قەزیەی 
تاكەكەســێكیش نییــە، بەڵكــو قەزیــەی میللەتێكــە، میللەتێــك 
نەهامەتــی بەســەردا هاتــووە لەلایــەن لایەنێكــەوە كــە دژایەتی 
ئاسایش و ئارامی هەموو دنیا دەكات، كەیسی ئەو قوربانییانەو 
بەتایبەتی ئەوانەی دەســتدرێژی كراوەتە ســەریان شــەرمەزاری 
نییە و مایەی رێزگرتن و ستایشكردنن و بۆ دووبارە گەڕانەوەیان 
بۆ ناو كۆمەڵگەش پێویستییان بە هاوكاری هەموومان هەیە.«
لەلایەكی دیكەوە فەزیلە شــۆڕش بەرپرســی ئۆفیسی ئەورپای 
یەكێتــی ئافرەتانــی كوردســتان، هێمــا بــۆ ئــەوە دەكات: »ئــەو 
زوڵمــەی لــە خوشــك و بــرا ئێزیدیەكانمــان كــرا، هەرگیــز لەبیر 
ناكرێــت و ئــەو تاوانە یەكەمجار جینۆســایدكردنی كوردەو دووەم 
ئێزیدیــە وەك ئاییــن و ســێیەم وەكــو ئافــرەت، كاتێــك نەیارانــی 
كــورد زانییــان كــە كورد نزیــك بووەتەوە لەســارێژكردنی هەندێك 
لەبرینەكانــی جینۆســایدكردنی لەســاڵانی رابــردوو، ئەویــش لە 
رێــگای ســەربەخۆیی كوردســتان و بوونــە دەوڵــەت بــە رابەریی 
ســەرۆكی هێژا ســەرۆك مســعود بارزانی، دووبارە هەســتان بە 
جینۆسایدكردنی كورد و دروستكردنی برینێكی قووڵ و سەختتر 
بــە رفانــدن و كوشــتنی زیاتــر لــە 5000 كەس لە خوشــك و برا 
ئیزیدییەكانمان. بەپێی ئامارەكان ئەو جێنوسایدكردنەو ئەو تاوانە 
دڕندانەیەی داعشــییەكان لە شــنگال ئەنجامیان دا، راســتەوخۆ 
نەوەیەكی كەم كردۆتەوە، مێینەكانی نێوان تەمەن 10- 30 ساڵ 
كــەم بوونەتــەوە، نەوەیەكیــش لەمنــداڵان كە ژمارەیــان نزیكە ی 
2745 بێ دایك و باوك ماون و یان دایك و باوكیان هێشــتا لە 

بندەستی داعشن، ئەم منداڵانە بێ ناز و بێ سەرپەرشتن و لە 
ژیانێكی سەخت دەژین، نازی دایك و باوكیش شوێنی بە كەس 
پڕ ناكرێتەوە. ئەم منداڵانە یان لەلایەن كەســوكارە نزیكەكانیان، 
یــان خەڵكــی دیكەوە بەخێویــان دەكەن، بارودۆخیــان زۆر خراپ 
و ناخــۆش و نالەبــارە، ئەم ژیانە ســەختەش كاریگەری خەراپی 
دەروونی بەســەریانەوە دەبێت، منداڵ پێویستی بە كەسێكی زۆر 
نزیــك لەخــۆی هەیــە لێی تێبگات و خۆشەویســتی پێبدات، كە 
سەبر سەبریش گەورە دەبێت، قورسایی ژیانی بۆ ئاسان بكات و 
خەمی دواڕۆژی بخوات. كە منداڵ لەناو زێی خەم و خەفەت 
مەلەبــكات، ئەوا لە ژینگەیەكی نالەبارو دۆخ خراپی نائارامدا 
گەورە دەبێت، كاریگەرییەكەشی بەهەمان شێوە لەسەر دواڕۆژو 
كەســایەتی خــراپ دەبێــت، بەتایبەتی ئەگــەر كچ بێت. كچ لە 
پرۆســەی گەشەو گەورەبوونی پێویستی زۆری بە ژینگەیەكی 
پر لە خۆشەویستی و ئارامی هەیە، ئەم بارە نالەبارە ناخۆشەی 
كــچ وادەكات لــە هەندێــك حالــەت بڕیــاری زووشــوكردن بدات، 
یان كەســوكارەكەی پێشــوەخت بە شووی بدەن. لەبیرمان نەچێت 
ئــەم كچانــە زۆربەیــان لەپرۆســەی خوێنــدن دووركەوتوونەتــەوە، 
بەتایبەتــی ئەوانــەی رفێنــدراون، ئەمــەش وادەكات نەوەیەكــی 
نەخوێندەوار و بێ بڕوانامە دروســت بێت. گوتیشــی: »فشاری 
دەروونی و داریی و ژیانە سەختەكەی ئەم منداڵانە مەترسیدارە 
بــۆ دروســتبوونی نەوەیەكــی توندوتیــژ كــە دڵیان پربێــت لە رق 
و كینــە و تۆڵەســەندن، منداڵــەكان ئــەم واقعە بەدەســتی خۆیان 
هەڵنابژێرن، بەڵكو بارودۆخەكە بەسەریاندا دەسەپێنێت، بۆیە زۆر 
گرنگە ئەم منداڵانە چارەســەری دەروونی وەربگرن لەپســپۆڕی 
تایبەت بە چارەسەری دەروونی منداڵانی تووشبوو بە تراومای 
شــەڕو راهێنان و كۆرســی تایبەت بەو خێزانانەی كە منداڵەكان 
بەخێــو دەكەن، بۆ ئــەوەی مامەڵەیەكی پڕۆڤیشــناڵی تایبەتیان 

لەگەڵ بكرێت.« 
لــەلای خۆیــەوە خەیری بۆزانی بەڕێوەبەری گشــتی كاروباری 
هەرێمــی  حكومەتــی  ئەوقافــی  وەزارەتــی  لــە  ئێزیدییــەكان 
»بێدەنگبوونــی  گوتــی:  گــوڵان  بــۆ  تایبــەت  كوردســتان، 
كۆمەڵگــەی نێودەوڵەتــی لە ئاســت تاوانەكانی داعش بەرامبەر 
بــە ئێزیدییــەكان ئــەو بارودۆخەی ئێســتای دروســتكردووە، زۆر 
بەداخەوە ژنانی ئێمە وەكو ســەبایە و جاریە لە ســەر ماڵپەڕەكان 
مامەڵەی كڕین و فرۆشتنیان پێدەكرێت، شەرمە بۆ كۆمەڵگەی 
نێودەوڵەتی و رێكخراوی نەتەوە یەكگرتووەكان و وڵاتە زلهێزەكان 
و هەمــوو ئەوانەی لە ئاســت چارەنووســی ئێزیدییــەكان چاویان 
داخستووە و خۆیان لە بەرامبەر پێشێلكارییەكانی مافی مرۆڤ 
بــە بەرپــرس نازانــن و هەوڵــی راگرتنــی ئــەو كارە نامرۆڤانەی 

داعش نادەن.
خەیــری بۆزانی ئەوەشــی خســتەڕوو كە »لەكاتی هێرشــەكەی 
داعــش بــۆ ســەر شــنگال، 1759 منداڵ بێ باوك بــوون، 407 
منداڵ بێ دایك بوون، 359 منداڵ بێ دایك و باوك ماونەتەوە، 
220 منداڵیش دایك و باوكیان لەژێر دەســتی داعشــدان، كۆی 
گشتی منداڵە هەتیوەكان 2745 منداڵن كە زۆرینەیان كچن.« 
سەبارەت بە چارەنووسی ئەو منداڵانەش ئەو بەڕێوەبەرە گشتییە 
گوتی: »لە ئێســتادا پڕۆژەی دروســتكردنی هەتیوخانەیەكمان 
بــۆ منداڵانــی بــێ سەرپەرشــت لەبەردەســتەو هیواخوازیــن لــە 

ئاییندەیەكی نزیكدا بتوانین جێبەجێی بكەین. 

شەرمە بۆ كۆمەڵگەی 
نێودەوڵەتی و رێكخراوی 

نەتەوە یەكگرتووەكان و وڵاتە 
زلهێزەكان و هەموو ئەوانەی لە 
ئاست چارەنووسی ئێزیدییەكان 
چاویان داخستووە و خۆیان لە 

بەرامبەر پێشێلكارییەكانی مافی 
مرۆڤ بە بەرپرس نازانن

360 هەزار ئاوارەو 1293 
شەهیدو 1759 منداڵی بێ باوك 

و 407 منداڵی بێ دایكمان 
هەیەو 359 منداڵ بێ دایك و 

باوك ماونەتەوە، 220 منداڵیش 
دایك و باوكیان لە ژێر دەستی 
داعشدان، كۆی گشتی منداڵە 
هەتیوەكان 2745 منداڵن كە 

زۆرینەیان كچن

ئەو تاوانە دڕندانەیەی 
داعشییەكان لە شنگال 

ئەنجامیان دا، راستەوخۆ 
نەوەیەكی كەم كردۆتەوە، 
مێینەكانی نێوان تەمەن 

10- 30 ساڵ كەم بوونەتەوە، 
نەوەیەكیش لەمنداڵان كە 

ژمارەیان نزیكە ی 2745 بێ 
دایك و باوك ماون و یان دایك 
و باوكیان هێشتا لە بندەستی 

داعشن

گوڵان: كۆمەڵایەتی

پاكیزەكانی ئەنفال قوربانییانی دیرۆكی پڕ ئازاری كوردن
سەلوا و خانەوادەكەی وەك خێزانێكی گەرمیانی لە 1988/4/14 ئەنفال كران، 
زیندانی  )نوگرەسەلمان(  گرتووخانەی  لە  ساڵ  هەمان  9/20ی  تاوەكو  ئەو 
ئەوكات  كرد،  باسی  وەك خۆی  كەوتووە،  لێبووردنی گشتی  بەر  دواتر  بووە، 
تەمەنی 16 ساڵان بووەو »كچان لەو تەمەنەدا هەمیشە ڕووبەڕووی پەلامار و 

دەستدرێژیی دڕندەكانی نوگرە سەلمان دەبوونەوە«.
دەستپێكی ژیانێكی تراژیدی

بەعسی  پیاوەكانی  دەستدرێژییەكانی  چیرۆكی  ئافرەتەی  لەو  یەكێكە  سەلوا 
ڕووخاو بەرامبەر بە ئافرەتانی گەنجی ناو گرتووخانەكان، تائێستاش كاریگەری 
لەسەر باری دەروونی داناوە، ئەو گەرچی ساڵانێكە لەو ئازارە جەرگبڕە ڕزگاری 
بووە، بەڵام تائێستاش لە ناو هەنیسكی گریاندا باسی رۆژانی نەهامەتی خۆی و 
نەتەوەكەی دەكات. سەلوا دوای ئەوەی باسی خێزانەكەی خۆی و چۆنیەتی ژیانی 
كرد، گەیشتە باسی سەردەمی نەوجەوانی خۆی كە هاوكات بووە لەگەڵ ئەنفالی 
خانەوادەكەی، ئەو بە چاوێكی پڕ فرمێسكەوە بەمجۆرە باسی رابردووی خۆی كرد: 
خەریكی  لەژوورەوە  من  ناوچەكەمان  هاتە  دەستگیركردن  ئەمری  »كاتێك 
دەرس خوێندن بووم و خۆم بۆ تاقیكردنەوەكانی سەری ساڵ ئامادە دەكرد، 
كە پۆلی سێی ناوەندی بووم، شوێنی ڕاكردن و خۆحەشاردان نەبوو، 
كەسیش نەیدەزانی ئەمنەكانی  بەعس نیازیان چییە، كاتێكم زانی 
هاتنە ژوورەوەو ئیتر من و دایك و باوكم بەر ئەو شاڵاوە كەوتین، 
بردە  ئێمەیان  نەبوون،  لەماڵەوە  براكانم  و  خوشك  خۆشبەختانە 
دەرەوەی ماڵ، دواتر تەواوی  ژن  و پیاویان لە دوو ڕیزی  جیادا 

ڕێكخست و یەك بە یەك بەجیا سواری  پاسەكانیان كردین«.
پاسەكانی وەزارەتی نەوت بۆ گواستنەوەی ئەنفالكراون

بەمجۆرە  گواستنەوەیان  چۆنیەتی  وردەكارییەكانی  سەلوا 
بەدەستەوە  دەمانچەیەكی   سوور  كڵاو  »ئەمنێكی  باسدەكات: 
جنێوی  بەردەوام   دەكرد،  ئێمەی   پاسەكەی   سەرپەرشتی   بوو، 
سووكی پێ   دەداین، لەپێشەوەی  پاسەكان نووسرابوو )وەزارەتی  
نەوت(، بۆ ئەوەی  هەركەسێ  ئێمە  لەو پاسەدا ببینێ،  وابزانێ  
ڕێگەی   بەرەو  كەوتنەڕێ،  پاسەكان  نەوتین.  وەزارەتی   سەربە 
كەركووك  لە تۆبزاوە لایانداو ناویان نووسین، كچ و كوڕەكانیان 
بەشەكەی  هێشتنەوە،  بەشێكیان  جیاكردەوە،  باوكان  و  لەدایك 
تریش سواری ئۆتۆمبیلەكان كراین كە نزیكەی  20 ئۆتۆمبیل 
دەبوو، بەدرێژای ئەو شەوە بە بەردەوامی  بەڕێگەوە بووین، 
سەعات )9(ی  بەیانی گەیشتینە شوێنێك كە پارچە ئاسنێك 
لە قەراغ شەقامەكە چەقێنرابوو لە سەری نووسرابوو )حدود 
بلدیة السعودیة ناحیة سلمان(، ئۆتۆمبیلەكان هەر دەڕۆیشتن 

ئافرەتێكی رزگاربوو لە نوگرە سەلمان:

من لە دوو دۆزەخدا ژیاوم

تاوانەكانی رژێمی ڕووخاوی بەعسی عێراق بەرامبەر بە كوردان، هەموو سنوورەكانی 
بەزاند، لەسەركوتی تاك و ڕووخاندنی گوندەكان و ڕاگواستنەوەی زۆرەملێ هەتا 
كۆمەڵكوژی و جینۆسایدو كیمیاباران، لەهیچ تاوانێك درێخییان نەكرد، گەرچی 
ئەو برینانە هەرگیز ساڕێژ نابن، بەڵام كۆمەڵگەی كوردی برینی قووڵتریشی 
هەڵگرتووە، ئەوەتا سەدان ئافرەتی ڕزگاربووی پرۆسەی بەدناوی ئەنفال، 
تا ئێستا بە ئازارەكانی خۆیانەوە دەتلێنەوەو چیرۆكی دەستدرێژییەكانی 
بەعسی ڕووخاو بەرامبەر بە ئافرەتانی گەنجی ناو گرتووخانەكان 
دەگێڕنەوە. یەكێك لەو ئافرەتانەش ڕاشكاوانە هەموو 
نهێنییەكانی خۆی بۆ گوڵان دەدركێنێ. 

گوڵان: كۆمەڵایەتی لە دوورەوە قەڵایەكی  گەورەمان بینی ، لە هەر چوار لاوە پاسەوان 
و چاودێری  هەبوو، لە دەرگای  گەراجێكی  تەلبەندكراو ئێمەیان 
بردە ژوورەوەی بەندیخانەكە، كە دواتر زانیمان ئەو شوێنە ناوی 
نوگرەسەلمان  ناو  دڕندانەی  عەرەبە  ئەو  )نوگرەسەلمان(ـە«، 
بە  كردبوو  شوێنەیان  ئەو  نەدەكردەوە،  سڵیان  تاوانێك  هیچ  لە 
دۆزەخێك بۆ كوشتنی پیر و گەنجی كوردو ئەتكردنی كچان«.

گوزەران لە گرتووخانەی كوردكوژاندا
سەلوا فرمێسكەكانی سەر گۆنای دەسڕێتەوە، ئاهێكی قووڵ 
دابڕانی  باسی  گریاندا  پڕمەی  لەناو  دیسان  و  هەڵدەكێشێ 
دڵی  ئەو  دەكات،  كوشتنیان  و  برسیەتی  و  كوردەكان  خێزانە 
تۆڵەی  خۆی  بەدەستی  دەخوازێ  هیوا  و  نەفرەت  لە  پڕە 
خۆی و كەسوكاری و كوردانی بێتاوانی بە ناحەق كوژراوی 
تووڕەیی  و  دەلەرزان  دەستەكانی  بكاتەوە،  گرتووخانەیە  ئەو 
هەندێك  دوای  بوو.  دیار  روخساریەوە  بە  قووڵ  قارێكی  و 
گێڕانەی  بە  درێژەی  بەمجۆرە  ئارامبوونەوە  و  ئۆقرەگرتن 

بەسەرهاتی خۆی دا:
 »لە نوگرەسەلمان هەموو رۆژێك ڕیزیان دەكردین، جەللادێكیان 
بە كێبڵ لە خەڵكەكەی دەدا بەپیاو و ئافرەتەوە، ئەم زیندانە دوو 
نهۆم بوو، بریتی  بوو لە 32 هۆڵ، بە شێوەی  چوارگۆشەی  
بەرامبەر بە یەك بوون، گۆڕەپانێكی  گەورە لە ناوەڕاستیدا بوو، 
دەیان كۆڵەكەی  ئاسن دانرابوون بۆ هەڵواسین  و ئەشكەنجەدانی  
زیندانییەكان، هەموو ڕۆژێك بەیانی  یەك سەمون  و ئێوارە یەك 
ئەو  زۆرجار  ئاو،  نەختێك  لەگەڵ  زیندانی   یەك  بۆ  سەمون 
نەبوو،  شیاو  خواردنەوە  بۆ  كە  بووـ  تاڵ  پیس  و  ئەوەندە  ئاوە 
بەڵام زیندانییەكان لە ناچاری  دەیانخواردەوە. پیاو و ژنی  پیر 
تۆپزاوە  لە  بەیانی بۆ كچ و كوڕەكانیان دەگریان كە  تا  شەو 
چەند  شەوان  نەدەزانین،  لەبارەوە  هیچی  كەس  جیاكرابوونەوە و 
كەسێك دووپشك پێوەی  دەدا و دەیكوشت، لەو كاتانەدا نەخۆشی  
كولێرا لەناو منداڵان و پیرەكان بڵاوبووە، منداڵەكان هەندێكیان 
كۆرپە بوون، هەندێكی  تریان لەوێ  لەدایكببوون، لەبەر ئەوەی  
بیخۆن،  نەبوو  وایان  خواردنێكی   هیچ  منداڵانە  ئەو  دایكی  
برسێتی  بەدەم  منداڵانەش  كۆرپەو  ئەو  ببوو،  وشك  مەمكیان 
زیندان   لەدەرەوەی   دەسپاردو  گیانیان  نەخۆشییەوە  ئازاری     و 
شەو  دەشاردەوە،  مەتری  نیو  لمی  چاڵێكی   لە  تەرمەكانیان 
وابوو  ڕۆژی   دەیانخواردن،  دەردهێنا و  تەرمەكانیان  سەگەكان 
لەوێ   گەرمیان  هەڵەبجە و  خەڵكی   لە   كەس   )15( لە  زیاتر 

دەمردن«. 
تاوان لە نوگرەسەلمان سنووری نییە

دەستدرێژی سێكسی  تاوانەكانی  باسی  دەیەوێ  كاتێك  سەلوا 
لە گرتووخانەكەدا بكات، نایشارێتەوە كە خۆیشی یەكێك لەو 
قوربانییانە بووە، ئەو بە رق و كینەی تێكەڵ بە فرمێسكەوە 

بەمجۆرە ئەو نهێنییەی بۆ گوڵان دەخاتە ڕوو:
»لەو دۆزەخەدا هەموو تاوانێك دەكرا، ناوبەناو جەللادێك دەهات 
یەكێك لەپیاوەكانی  دەبردە دەرەوە تێر وپڕیان لێ  دەداو دەیانهێنایەوە 
شوێنەكەی  خۆی  نیوە گیانیان دەكرد، زۆر جار هەر بە هۆی 
ئافرەتە  و  عازەب  كچانی  شەویش  نیوە  دەمردن،  لێدانەوە  ئەو 
بەرپرسی   نەیاندەهێناوە،  بەرەبەیان  تا  دەبرد،  گەنجەكانیان 
زیندانەكە ناوی  حەجاج بوو، پیاوێكی  باڵابەرزی  چاوڕەش و 

ترسناك بوو، سۆپەرێكی  سووری  هەبوو، ئەو جەللادە چێژی  لە 
كوشتن  و ئەشكەنجەدان  و ئیهانەكردنی  زیندانییەكان دەبینی ، 
و  كچان  زۆربەی  بوو،  بەدڕەوشتی   خەریكی   بەردەوامی   بە 
ئافرەتانی زیندانی نوگرەسەلمان بەدەستی حەجاج و شەمخی 
بوو،  باڵامامناوەند   ئەسمەری   پیاوێكی  شەمخی   كران،  ئەتك 
ئەو لەبەر دەستی حەجاج بوو، وەك خزمەتكاری وابوو، لەكارە 
بردە  بوو، شەوێك منی  یارمەتیدەری حەجاج  بەدڕەوشتییەكان 
و  ژوورەكە  هاتە  سەرخۆشی  بە  حەجاج  دواتر  ژوورێكەوەو 
پەلاماری دام، كاتێك خۆم بەدەستەوە نەدا، بە بۆكس و شەق 
هەموو لەشمی شكاند، هاوارام بۆ خوا برد، بەڵام ئەو بەدڕەوشتە 
خوانەناسە بەزەیی نەبوو، وەك وەحشی تێم بەربوو، ئەوەندەشی 
لێدام تا بوورامەوە، بۆ سبەینەكەی منیان بردەوە بۆ ژوورەكەی 
خۆمان، كەس بڕوای نەدەكرد زیندوو بمێنم، ئەوكات تەمەنم 16 
ساڵان بوو، كچان لەو تەمەنەدا هەمیشە ڕووبەڕووی پەلامار و 

دەستدرێژیی دڕندەكانی نوگرەسەلمان دەبوونەوە«.
ژیانی دوای رزگاربوون لە نوگرە سەلمان

سەلوا دەستەكانی بۆ ئاسمان بەرز دەكاتەوە و دەڵێت: »خوای 
نامووسی  بە  یارییان  وا  بكات  بێنامووس  زاڵمانە  ئەو  گەورە 
بكات،  قسە  زیاتر  نادات  مەجالی  فرمێسك  كرد«،  خەڵك 
ناچارمان كرد قومە ئاوێك بخواتەوە، بەڵام دووبارە بە قسەی 
پچڕپچڕی تێكەڵ بە گریان درێژەی بە قسەكانی دا و گوتی: 
دەخوازم  خۆزگە  نیم،  دڵخۆش  دۆزەخە  لەو  ڕزگاربوونم  »بە 
لەوێ بمردمایەو ڕزگارم نەبووایە، بەهۆی لەدەستدانی كچێنیم 
تووشی دڵتەنگی و خەمۆكی و دەیان نەخۆشی دەروونی بووم، 
بۆیە نەمتوانی درێژە بەخوێندنەكەشم بدەم، دوای ساڵانێكی كەم 
براكانیشم چوونە سەر  و  تەواوی خوشك  لەدەستدا و  باوكیشم 
ماڵ و ژیانی تایبەتی خۆیان، من و دایكم ماینەوە بە ژیانێكی 
لەكاتی  هەرچەندە  تێپەڕاند،  رۆژانەمان  ئەو  مەژی  و  مەمرە 
پیاوێك  هیچ  بەڵام  بووم،  بەرچاو  و  جوان  ئافرەتێكی  خۆیدا 
ئامادە نەبوو خوازبێنیم بكات، هەمیشە پەنجەیان بۆ رادەكێشام 
و دەیانگوت ئەوە كچ نییە و ژنە، بۆ یەكەمجار كە خوازبێنیم 
هات، پیاوێكی تەمەن 40 ساڵی كەمئەقڵ بوو، سەرەتا گاڵتەم 
و گریان،  فیغان  دادو  بە  كردی  دایكم  بەڵام  هات،  كارە  بەو 
گوتی: من دەمرم و تۆش لەبرسا دەمری، چونكە خوشك و برا 
بەخێوت ناكەن، هەر هیچ نەبێت ئەو پیاوە خانووی خۆی هەیە، 
بەنادڵی ئەو زەواجەم كردو بێ ویستی خۆم كەوتمە  بوو  ئەوە 
دۆزەخێكی نەبڕاوە، دیسان دایك و خزم و كەس زۆریان لێكردم و 
گوتیان با دوو منداڵت هەبێت و ماندوو بوونت بەخەسار نەچێت، 
دوو  تەنیا  دەژیم،  پیاوە  ئەو  لەگەڵ  ساڵە   13  _12 ماوەی 
كچی جوانم هەیە، بەڵام ئەو پیاوە عەقڵی بەتەواوی شێواوە، 
ناشیرین  قسەی  و  جنێو  تابەیانی  شەو  بكات،  كار  ناتوانێ 
نانیش  ناخوات،  دەرمانەكانی  دەدات،  كچانە  بەو  و  من  بە 
ناخوات، رۆژ تا ئێوارە تەنیا چا و جگەرە دەخوات، هەرچەندە 
مانگانە 150 هەزاری مووچە هەیە، بەڵام ئەویش بە هۆی 
بەخێر و  ئیتر خەرج و مەسرەف گرانە و  بڕاوە،  ئەو قەیرانەوە 
لە  من  لەڕاستیدا  بەڕێوەناچین،  نەبێت،  دراوسێكان  سەدەقەی 
دوو دۆزەخدا ژیاوم، ئێستاش تەنیا ئەو دوو كچە جوانەم تاكە 

هیوا و سەبووری ژیانی بەهەدەر چووی منن«. 

بە پاسەكانی وەزارەتی  نەوت 
ئێمەیان گواستەوە بۆ ئەوەی  
هەركەسێ  بمانبینێ  وابزانێ  

سەربە وەزارەتی  نەوتین

ئەو عەرەبە دڕندانەی ناو 
نوگرەسەلمان لە هیچ تاوانێك 

سڵیان نەدەكردەوە

گرتووخانەكەیان كردبوو بە 
دۆزەخێك بۆ كوشتنی پیر و 

گەنجی كوردو ئەتكردنی كچان

هاوارام بۆ خوا برد، بەڵام 
ئەو بەدڕەوشتە خوانەناسە 

بەزەیی نەبوو، وەك وەحشی تێم 
بەربوو، ئەوەندەشی لێدام تا 

بوورامەوە

